
Ochobre vien convirtiéndose nel mes más lliterariu del añu coles actividaes que 
proponemos pa pasar una seronda «Ente fueyes»:

El 19 d’ochobre (coincidiendo col llunes más 
cercanu al aniversariu de la muerte de Santa 
Teresa) la Biblioteca Nacional d’España 
(BNE) cellebra’l Día de les Escritores, pa 
vindicar el llabor y el legáu lliterariu de les 
muyeres, tantes veces relegaes a un segundu 
planu a lo llargo de la historia.

Esti añu va agasayar al Lyceum Club 
Femenino y a les sos socies escritores.

Poro, ufiertamos delles propuestes a 
comuña col Mercáu Ecolóxicu y Artesanu 
al rodiu d’ello: visita de Xosefa Xovellanos 
al Mercáu, recital de poesía de Mercedes 
Ruisánchez (ganadora del XXI premiu de 
poesía «Fernán Coronas») y talleres pa la 
reciella y cuentacuentos n’asturianu.

Mercáu Ecolóxicu y Artesanu

Vérsica

Al verde d’El Cierru

Mil Venecies

Ascensoristes S.A.

Llamando a conceyu

La Tía Miseria

Mercáu Ecolóxicu y Artesanu
Plaza Mayor

Vérsica
Salón d’Actos del CCAI | 19.30 h

Llevamos la obra ganadora del premiu Máximo Fuertes 
Acevedo al espaciu del Xardín Botánicu, un mediu que-y ye 
afín a esti ensayu que transita ente la botánica y les rellaciones 
qu’establecemos les persones con ella. Un llibru que se compón 
de dolce capítulos que miren pa los cambios estacionales y les 
especies vexetales que protagonicen caún de los meses nel 
espaciu mental y familiar de la finca «El Cierru».
Nesta actividá l’autora y el botánicu Luis Cardón, conservador del 
botánicu y biólogu van conversar sobre estes cuestiones y, si ye 
posible, van convidanos a dar un paséu lliterariu pel xardín.

12.30 h 
Visita de Xosefa Xovellanos: va percorrer el Mercáu falando  
de la so vida y obra y de la d’otres autores asturianes.
13.00 h 
Recital de poesía de Mercedes Ruisánchez
18.00 h 
Cuentacuentos a cargu de Sergio Buelga (nun fai falta 
inscripción previa)
De 12 a 14 h y de 17 a 20 h 
Talleres y animación pa que les neñes y neños conozan a 
Xosefa Xovellanos y otres escritores.

Vérsica ye un proyeutu escénicu que tresforma la lliteratura 
asturiana nuna esperiencia d’anguaño onde música, imaxe y 
pallabra dialoguen nun mesmu escenariu.
A partir de testos d’autores de muncha sonadía de les lletres 
asturianes, el grupu crea un universu sonoru y visual propiu 
que convida al públicu a redescubrir el nuestru patrimoniu 
lliterariu dende la emoción y la sensibilidá de güei.
Lloñe del recital convencional o del conciertu al usu, 
cada actuación de Vérsica ye un percorríu inmersivu pela 
memoria, el paisaxe y la identidá d’Asturies. La fuercia de la 
música en direuto, la creación audiovisual y la interpretación 
convierten cada obra nuna esperiencia compartida 
qu’axunta tradición y contemporaneidá.

Al verde del Xardín botánicu 
Charra sobre’l llibru  
Al verde d’El Cierru�
d’Iris Díaz Trancho
Xardín Botánicu | 12.30 h

DOMINGU 11

XUEVES 15

SÁBADU 17



Ascensoristes S.A.
Marian García Rodríguez y Xurde Fernández
Sala Conferencies CCAI | 19.30 h

Mil Venecies ye la obra ganadora del Premiu Alfonso Iglesias 
de cómic. Pue dicise que ye la historia d’una muyer como 
hai tantes; tan única que paga la pena contala. Una historia 
qu’entama escura pero que s’abre pasu como la lluz del 
día. Una historia qu’al principiu ye d’ella pero al final ye de 
munchos. Y que, falando d’otros, diz más d’ella mesma.
Una persona nun se pue contar. La narrativa, les semeyes y 
los recuerdos de los que la conocieron son pieces borroses ya 
incompletes d’un ruempecabeces. A cambiu, cuenten ensin 
querer otres histories ente llinies.

Marián García y Xurde Fernández, ganadores del Premiu 
María Xosefa Canellada cola obra Ascensoristes S.A. van 
esplicanos cómo s’escribe una obra ente dos, cómo ye 
esi procesu creador nel qu’hai que conocese bien, asumir 
les vezos y les zunes propies y ayenes pa da-y forma a un 
productu nel que, y esa ye una de les intenciones de los 
autores, nun se note muncho quién fizo qué.
Ascensoristes S.A. invita a viaxar pel tiempu, viviendo 
aventures y amosando que trabayar n’andecha da bonos y 
prestosos resultaos.

Mil Venecies  
Guti del Río y Álex Castrillo
Sala Conferencies CCAI | 19.30 h

MARTES 20

XUEVES 22



Llamando a conceyu  
Grupu de baille San Felix de Candás
Plaza Mayor | 12.30 h

La Tía Miseria 
Patiu del CCAI | 19.30 h

Llamando a conceyu quier dar un pasu alantre na renovación 
de la conxunción música y baille tradicional, creando un 
nuevu conceutu de pasucáis que, acompañáu de la pallabra, 
avéralu al teatru de cai. La música y el baille representen les 
pallabres pronunciaes por una persona, los sos suaños, les 
sos alcordances.

Ye música de dellos estilos sofitada na música tradicional y 
baille entá más averáu a la tradición, pero intentando amosar 
muncho más.

Ye una pallabra que fala de los conceyos abiertos, que tuvieron 
un papel cimeru na organización social de los pueblos, y 
qu’entá se caltién en dellos llugares d’Asturies. Ye una pallabra 
actual y flexible, que cambia d’un llugar de representación a 
otru, averándose a la historia, la cultura y la realidá d’esi llugar, 
de Xixón nesta ocasión.

Idea Orixinal: Xurde Fernández
Música: Javier Tejedor
Actuación: Raquel Prendes

¡Atención públicu de la comunidá, que lleguen los 
cómicos y carguen en llombu una montonera histories, 
dichos, músiques… que sacaron del pueblu pa 
devolvé-ylo fechu teatru.

A cuentu de la Tía Miseria vamos viaxar circularmente 
ente’l pasáu y el porvenir, ente la infancia, la vieyera, la 
muerte y el poder. Un mecigayu bien prestosu.

Tai sollertes, que vais ver como la Tía Miseria foi quien 
a provocar la mayor crisis de tola humanidá.

Música, cantares, danza, cosadielles, sabiduría popular, 
crítica social, instrumentos tradicionales, humor  y 
tradición oral nuna obra destinada a aconceyar a tolos 
públicos.

Direición: Miguel Cubero
Autoría: Carlos Alba «Cellero»
Interpretación: 

Carmen Gloria García: Tía Miseria
Carla Loga: Nena/muerte/executiva
Carlos Alba: nenu/ pelegrín/cura

Música en direuto: Héctor Braga

SÁBADU 24

MARTES 27

